SAVOL BERING, JAVOB BERAMIZ

Savol bering, javob beramiz
Xodim ishdan bo’shash haqidagi arizasini pochta orqali ham yuborishi mumkinmi?

Xodim ish beruvchini 14 kun oldin yozma ogohlantirib 0’z tashabbusi bilan ishdan bo’shashga hagqli. Ya'ni,
arizani kamida 14 kun oldin yozish kerak

Ayrim xodimlar uchun ogohlantirish muddatlari 14 kundan farq qiladi, Ular quyidagilar:
tashkilot rahbari uchun - 2 oy;
rahbar o'rinbosari, bosh buxgalter, alohida bo’linmalar rahbarlari uchun - 1 oy;

Alohida bo’linmalar deganda tashkilot filiallari, vakolatxonalari yoki boshqga alohida tarkibiy bo’linmalari
tushuniladi.

mavsumiy xodimlar uchun - 3 kun;
mikrofirma hamda YaTT xodimlari, uy ishchilari uchun -7 kun;

Mikrofirma - ta'sischisi jismoniy shaxs bo’lgan hamda daromadi 1 yilda 1 milliard so’'mgacha bo’lgan
tadbirkorlar.

Arizani berish sanasi uni ish beruvchiga (korxona boshlig’iga, uning muoviniga, gabulxona kotibiga,
kadrlar bo’limiga, devonxonaga va b.) topshirgan kun hisoblanadi, ogohlantirish muddati esa keyingi
kundan boshlanadi.

Xodim ishdan bo’shash hagidagi arizasini pochta orgali yuborishi mumkin, bunda muddat pochta orqali
ariza tashkilotga yetib borgan kundan hisoblanadi.

Xodim va ish beruvchi kelishuviga ko’ra mehnat sharthnomasi ogohlantirish muddati tugashigacha ham
bekor qilinishi mumkin.

Ogohlantirish muddati tugaganidan keyin xodim ishni tugatishga hagqli, ish beruvchi esa xodimga ishdan
bo’shatish hagidagi buyrugning ko’chirma nusxasini, mehnat daftarchasini yoki elektron mehnat
daftarchasidan ko’chirmani berishi hamda u bilan hisob-kitobni amalga oshirishi shart.

Xodim ogohlantirish muddati tugaydigan vaqgtgacha istalgan vaqtda arizasini gaytarib olishi mumkin.
Masalan, ogohlantirish muddati 14 iyulda tugasa, xodimning ish vaqti soat 18:00 gacha bo’lsa, xodim shu
soatgacha arizasini gaytarib olishga va ishlashni davom ettirishga haqli.

Ogohlantirish muddati tugagandan keyin xodim ishdan bo’shatilmasa, xodim ishni davom ettirayotgan

bo’lsa, xodimning arizasi 0’z kuchini yo’qotadi, keyinchalik xodimni mazkur ariza bilan bo’shatish mumkin
emas.

Xodim o’z ishini davom ettirishi mumkin bo’Imagan hollarda (o’qishga kirganda, pensiyaga chigganda,
saylanganda va boshgalarda) xodimni u iltimos gilayotgan muddatda ishdan bo’shatish kerak.

Umarov Muxammadjon Bakiraliyevich - Rishton tumani Adliya bo’limi yuridik xizmat
ko’rsatish markazi bosh yuriskonsulti

Bizni ijtimoiy tarmoglarda kuzating

Facebook | Telegram | Telegram murojaat | Youtube | Instagram 1/1
2023-08-24 17:15:47



https://www.facebook.com/105385694947567
https://t.me/suxliklars
https://t.me/murojaat_sux
https://www.youtube.com/channel/UCM_15jy3a2LaZI_hWd-UXcw
https://www.instagram.com/suxanvar
http://www.tcpdf.org

